
na inavuy I Pinuyumayan

ini na inavuy na kinakuwa mu, nintaw aekanan za Pinuyumayan
a marapazangazangal na akanen, zi pakamelri ulringulr nantu vali a
dinaderu. ulra a zuma na zekalr a “ vinariyaw ”, ““ inavuy ” kema, iniyam na
Tamalrakaw mu, a inavuy kema mi, i Tamalarakaw nu karawakan
zi amiyan mu, nu penalalisi zi nu ’amiyan kazu a semasaharan, mawmau
ini na inavuy na ’avay nanta akanen. a Tamalrakaw a aidan ziyan mu, nu
meredek na ’amiyan, karawakan penalisi pituwa wariyan, ’azi ta ’a’azi
kurelrang mapiya kana kakudayan ziyan kemani na wariyan. ’ema’avay
kana inavuy, alra nu kemakuda i palakuwan na zinekalranan mu,
mavangavang za kiyakarunan i zekalr. iniyan za wari mekan zi mekan
kanini na inavuy na ’avay pu’av za tiyalr. na pametratremetr kana inavuy nu
melaliputr mu, ulra na zuma tu pametremetray za unip, radis, saytaw, kusay.
ulra na zuma tu pametremetray za ’alum na Iriyung. na kemani mu
maraimaramaran ulringulr. nu demadaway kana inavuy ’azi’a’azi miturus
zantu kuret na laliputran. semavesav kana rengas, lavilru zi trava’i na puran

ta sasilra’aw vetatevet kana niliputr na ’avay.

ta pazeremanay ziyan na ziketran sa’esungan zi ta ilangaw temu’emu,

iavak 1 luvuk tu eretraw temenges, ta tre’etre’aw temeres tu zanum vaketratr
na ’emu. kemazu zi ta ramesaw na ’emu, ta puzanumay za saeéma minu’
palru za mazekezeketr zalrekitr. kinakeret kemakitekiteng, ta ledeledaw
dilrapilrap1’, pinametremetran kana nilungun na ’alum, unip, kusay tu
kakepelaw. ta liputraw kana lavilru zi kana rengas peniya, ta avakaw kana
Iranseng demeru. karuwa parekazuwa tuki, zi ta pakalritekaw Ira mu,
maruwa ta Ira mekan. a ’avay za Pinuyumayan sazu nu kemata mu,
mawmau ini na inavuy na marapazangazangal nantu trima’, imaran zi
ulringulr, na maw ziyan mekan na lavang mu, purengalangalay. uwa!
imaran! imaran! imaran! puitras za ’atrngalran. imaran! imaran!

imaran! kema. mawmu, nu maekan u, puekalu nantu vira’ na rengas! tu vira’
kana lavilru mu, ipuwaelaki! maruwa ta mekan kana vira’ na lavilru, nu sazu

ta inekan na inavuy mu, ’azi merevak ta tiyalr.

